
Shri Ganesha Ashtottarashatanama Stotram

శ్రీగణేశాష్టోత్తరశతనామస్తోత్రమ్   

శ్రీగణేశాయ  నమః ।
యమ ఉవాచ ।
మన్దారమాలాశమికాష్ఠజా   చ యస్యైవ  దేహే భవతి ప్రమాణమ్  ।
పుష్పం తయోః పత్రయుతం  చ శూరాః సన్త్యజ్య దూరం చరత ప్రభీతాః  ॥ ౩౩॥
దూర్వాయుతం విఘ్నహరస్య గాథాం సఙ్గాయమానం  యది పాపయుక్తమ్ ।
పూజాదికారం గణనాయకస్య సన్త్యజ్య దూరం చరత ప్రభీతాః  ॥ ౩౪॥
(అష్టోత్తరశతనామస్తోత్రం    ప్రారభ్యతే )
గణేశ హేరమ్బ గజాననేతి మహోదర స్వానుభవప్రకాశిన్  ।
వరిష్ఠ సిద్ధిప్రియ   బుద్ధినాథ  వదన్తమేవం త్యజత ప్రభీతాః  ॥ ౩౫॥
అనేకవిఘ్నాన్తక వక్రతుణ్డ  స్వసంజ్ఞవాసింశ్చ  చతుర్భుజేతి ।
కవీశ దేవాన్తకనాశకారిన్ వదన్తమేవం త్యజత ప్రభీతాః  ॥ ౩౬॥
మహేశసూనో గజదైత్యశత్రో  వరేణ్యసూనో వికట త్రినేత్ర  ।
పరేశ ధరణీధర ఏకదన్త వదన్తమేవం త్యజత ప్రభీతాః  ॥ ౩౭॥ ధరణీధర var పృథ్వీధర
ప్రమోదమోదేతి  నరాన్తకారే షడూర్మిహన్తర్గజకర్ణ  ఢుణ్ఢే ।
ద్వన్ద్వారిసిన్ధౌ  స్థిరభావకారిన్  వదన్తమేవం త్యజత ప్రభీతాః  ॥ ౩౮॥
వినాయక జ్ఞానవిఘాతశత్రో  పరాశరస్యాత్మజ విష్ణుపుత్ర  ।
అనాదిపూజ్యాఖుగ సర్వపూజ్య వదన్తమేవం త్యజత ప్రభీతాః  ॥ ౩౯॥
విధేర్జ లమ్బోదర ధూమ్రవర్ణ  మయూరపాలేతి మయూరవాహిన్ । విధేర్జ var వైరిఞ్చ్య
సురాసురైః  సేవితపాదపద్మ వదన్తమేవం త్యజత ప్రభీతాః  ॥ ౪౦॥
వరిన్ మహాఖుధ్వజ శూర్పకర్ణ శివాజ సింహస్థ అనన్తవాహ ।
దితౌజ విఘ్నేశ్వర శేషనాభే వదన్తమేవం త్యజత ప్రభీతాః  ॥ ౪౧॥
అణోరణీయన్ మహతో మహీయన్ రవేర్జ యోగేశ వరిష్ఠరాజ  ।
నిధీశ మన్త్రేశ  చ శేషపుత్ర వదన్తమేవం త్యజత ప్రభీతాః  ॥ ౪౨॥

వరప్రదాతర్హ్యదితేశ్చ   సూనో పరాశరజ్ఞానద  తారవక్త్ర । పరాశరజ్ఞానద  var పరాత్పర,
జ్ఞానద
గుహాగ్రజ  బ్రహ్మప  పార్శ్వపుత్ర వదన్తమేవం త్యజత ప్రభీతాః  ॥ ౪౩॥
సిన్ధోశ్చ  శత్రో పరశుప్రపాణే  శమీశ పుష్పప్రియ  విఘ్నహారిన్ ।
దూర్వాభరైరర్చిత  దేవదేవ వదన్తమేవం త్యజత ప్రభీతాః  ॥ ౪౪॥
ధియః ప్రదాతశ్చ  శమీప్రియేతి  సుసిద్ధిదాతశ్చ  సుశాన్తిదాతః ।
అమేయమాయామితవిక్రమేతి  వదన్తమేవం త్యజత ప్రభీతాః  ॥ ౪౫॥
ద్విధా చతుర్థీప్రియ   కశ్యపాజ్జ ధనప్రద  జ్ఞానప్రద   ప్రకాశ  ।
చిన్తామణే చిత్తవిహారకారిన్ వదన్తమేవం త్యజత ప్రభీతాః  ॥ ౪౬॥
యమస్య శత్రో అభిమానశత్రో విధేర్జహన్తః  కపిలస్య సూనో । విధేర్జహన్తః  var

విఘ్నౌఘహన్తః
విదేహ స్వానన్ద అయోగయోగ వదన్తమేవం త్యజత ప్రభీతాః  ॥ ౪౭॥
గణస్య శత్రో కమలస్య శత్రో సమస్థ భావజ్ఞ చ భాలచన్ద్ర  । సమస్థ భావజ్ఞ var సమస్తభావజ్ఞ
అనాదిమధ్యాన్తమయప్రచారిన్  వదన్తమేవం త్యజత ప్రభీతాః  ॥ ౪౮॥
విభో జగద్రూప  గుణేశ భూమన్ పుష్టేః  పతే ఆఖుగతేతి బోధ ।
కర్తశ్చ పాతశ్చ తు సంహరేతి వదన్తమేవం త్యజత ప్రభీతాః  ॥ ౪౯॥
(ఫలశ్రుతిః )
ఇదమష్టోత్తరశతం   నామ్నాం తత్ ప్రపఠన్తి  యే ।
శ‍ృణ్వన్తి తేషు కురుత భీతా మా వై ప్రవేశనమ్  ॥ ౫౦॥
భుక్తిముక్తిప్రదం  ఢుణ్ఢేర్ధనధాన్యప్రవర్ధనమ్     ।
బ్రహ్మభూయకరం  స్తోత్రం  జపతో నిత్యమాదరాత్ ॥ ౫౧॥
యత్ర కుత్ర గణేశస్య చిహ్నయుక్తాని వై భటాః ।
ధామాని తత్ర కురుత సమ్భీతా మా ప్రవేశనమ్  ॥ ౫౨॥
తేన సంస్థాపితాః  సర్వే స్వస్వకార్యేషు సేవకాః ।
కేశాద్యాస్తత్ర కేయూయం వయం భజత తం సదా ॥ ౫౩॥
ఏవముక్త్వా యమః సర్వాన్ కిఙ్కరాన్ మౌనమాదధే ।
యామాః సర్వే గణేశానం భజతే భావసంయుతాః ॥ ౫౪॥
ఇదం శమీభవం పుణ్యం మాహాత్మ్యం యః శ‍ృణోతి చేత్ ।

పఠతి సిద్ధిదం  తస్య మన్దారస్య  భవిష్యతి ॥ ౫౫॥
ఓమితి శ్రీమదాన్త్యే  పురాణోపనిషది శ్రీమన్మౌద్గలే 
మహాపురాణే పఞ్చమే ఖణ్డే లమ్బోదరచరితే శమీమన్దారస్పర్శ -
మహిమావర్ణనం  నామ షడ్వింశతితమాఽధ్యాయాన్తర్గతం  శ్రీగణేశ
అష్టోత్తరశతనామస్తోత్రం    సమాప్తమ్ ॥

